
"Tot va bén", chanson créée pour la semaine des mascarades 2006. 

 

Li Mésse Tètâr a stî tote l’anéye dins l’gayôle 

I vout vudî, satchî avou lî lès r’wétants 

Pou fé li samwin.ne dès mascarâdes di Fârjole 

I s’ dislache èt court rade évôye tot è tchantant :  

 

Tot va bén pou l’ rwè èt s’famile 

Tot va bén pou lès politicyins 

Tot va bén pou tos lès soûdârds 

Tot va bén, tot va bén,  tot va bén, tot va bén, tot va bén, tot va très bén 

 

Li Craus Maurdi djoû di ribote divant l’cwarème  

Avou s’ portchès pou d’ner à mindjî aus vikants 

yink a trop fé èt dwès payî asto dèl Bième 

Pindu èt brûlé Mwébén s’è va è tchantant : 

 

Tot va bén pou cias qui jujenut 

Tot va bén pou lès cias dèl police  

Tot va bén pou tos lès curés 

Tot va bén,  tot va bén,  tot va bén, tot va bén, tot va bén, tot va très bén 

 

Di nosse vîye Grand feu d’ Fârjole nos è n’èstans fîêrs 

Les Tètâr dans’nut avou les djins è buvant    

Leû Spène di Purnèli, èt vont brûler l’iviêr   

Li Mésse Tètâr alachî s’è va è tchantant : 

 

Tot va bén pou les muzicyins 

Tot va bén pou tos cias dèl Culture 

Tot va bén pou tos lès patrons 

Tot va bén,  tot va bén,  tot va bén, tot va bén, tot va bén, tot va très bén 

Tot va bén,  tot va très bén pou tos les djins et dji r’véré l’anéye qui vént. 

 

 

 

 


